
JAVA E PARE
E MARTE - 1 DHJETOR- Ngriva-shkriva
Ngriva-shkriva

Zhvillimi i aktivitetit: Ky aktivitet e zhvillon koncentrimin né ritmin g
e jep udhéhegesi i aktivitetit.

Ky aktivitet zhvillohet duke kérkuar nga femija ge t'i percjelle levizjet
sipas ritmit t& muzikes.

Léshohet muzike pér fémijée dhe fémija bén lévizje sipas muzikés. Kur
muzika t€ ndalet, fémija do t€ béhet sikur éshté i ngriré. Loja vazhdon
duke i ndérruar rolet, por edhe duke e ndérruar muzikén sipas déshirées
(mé ritmike, mé té shpejté, mé té ngadalshme, etj.)

Mé pas beni njé eksperiment me fémijén. Merreni njé shishe me ujé
dhe sé bashku me fémijén shikoni se si lévizé uji né shishe.

ME pas shishen vendoseni né frigorifer né temperaturé minus O qé
shishja té ngrihet. Se bashku, pas disa oréve shikoni se si uji ka marre
njé dukje ndryshe dhe nuk léviz. Lejoni femijéen té tregoje se si ka qené
uji me pare e si duket me pas.

E MERKURE - 2 DHJETOR- Nxehté-ftohté
Nxehte-ftohte

Materialet dhe mjetet: fleté ngjitése péer shénime, ngjyra té drurit
apo markera.

Zhvillimi i aktivitetit: Bisedoni me fémijén se si ndryshojne
temperaturat varésisht nga stinét. Né stinén e dimrit temperaturat
bien shume dhe béhet ftohté ,bie boré dhe ka edhe ngrica. Pér ta
kuptuar fémija se gka éshté e nxehté e cka e ftohté, sot né fletét
ngjitése pér shénime vizatoni me marker apo ngjyre té drurit né disa
fleté flakén e né disa fjollén e borés. Flakén béjeni me ngjyré té kuge,
te verdheé apo portokalli ndérsa fjollén e borés me ngjyre té kalter.
Kérkoni nga fémija qé t'i ngjite te gjérat q€ e di se jané té nxehta dhe
fjollen te gjerat e ftohta, p.sh. te furra elektrike flaken, te filxhani i
kafes flaken, te frigoriferi fjollén, te dritarja fjollén etj. Gjithashtu i
béni pyetje tjera, si p.sh.: "Po tharésja e flokéve, e hekuri, dhoma ku po
géndrojme, a éshté e ftohte apo e nxehté?", pastaj dilni pér njé ¢ast
jashté dhe pyetni fémijén se a éshté ftohté apo nxehté.

Nése fémija ka disponim, i jepni njé flete dhe i thoni ta vizatojé vete
flakén dhe fjollen.

E ENJTE - 3 DHJETOR - Fjollat e borés

Fjollat e borés

Materialet dhe mjetet: letér e bardhé ose e kaltér, ngjités letre,
ngjités me shkélqim.

Zhvillimi i aktivitetit: Tregoni fémijés tuaj gé me ftohjen e kohés vjen
edhe bora, qé éshté gézimi mé i madh pér secilin fémijé. Informojeni
feémijen se fjollat e borés jané té gjitha t& ndryshme por neve na duken
té njéjta. Preni nje letér te bardhé apo té kaltér, cilendo gé e keni, né
shirita té ngushte, me gjatési dhe gjerési té njéjte, dhe jepjani
fémijés qe t€ mundohet t'i ngjité né nje pike e cilen ju mund t'ia béni
me shenjé né mes ku duhet t'i bashkojé katér shirita (sikur né modelin
ne foto). Pasi t'i keté ngjitur, i kérkoni gé t'i béje shiritat edhe me
ngjités me shkélgim t€ argjendté apo ¢farédo qé e keni, qé fjolla ta
fitojé shkelgimin e akullit.

Fémija mund t€ vazhdojé té béjé fjolla aq sa ju i keni prere shirita prej

njé letre.

E PREMTE - 4 DHJETOR - Bora e krijuar né shtépi

Bora e krijuar né shtepi

Materialet dhe mjetet: sodé bikarbonati, losion pér trup apo zbutés
per floke.

Zhvillimi i aktivitetit: Sot ju nevojiten vetém dy pérbérés qge ta krijoni
borén artificiale dhe t'ia mundésoni fémijés tuaj qé té kenaget duke
luajtur me t€. Merreni nje ené té thelle dhe mbushni tre filxhané me
sode bikarbonati dhe ia jepni fémijés qe 1'i derdhé ne enén e thelle,
pastaj e mbushni gjysmé filxhani losion apo zbutés pér floké dhe ia
Jjepni fémijes ta derdhé né enén e thelle. Mé pas e pérzieni deri sa
masa té jeté e pérzier mire dhe gjithashtu mund té hidhni edhe pak
shkelgim qe bora t€ behet mé e bukur. Derdheni kété masé né nje tepsi
dhe lejojeni fémijén qe t'i fusé duart né kété masé dhe té lugjé e té
kénaget duke bére topa bore.

Pasi fémija t€ dojé ta ndérpresé lojén, futeni masén né njé gese najloni

gé ta ruani pér ditet ne vijim.

JAVA E DYTE

E HENE - 7 DHJETOR - Gatim me gjyshen

Gatim me gjyshen

Materialet dhe mjetet: ené e thellé per brume, forma t€ gatshme pér
prerje t€ brumit, tepsi pér pjekje.

Zhvillimi i aktivitetit: Gjysherit kané shumeé urtési dhe dashuri per t'i
ndaré me nipat dhe mbesat e tyre. Gjeni gjithmoné kohé t'i dérgoni
femijet tuaj tek gjyshérit pasi ata do té jene té lumtur pér kohén qe
do ta kalojné me nipérit e mbesat ndérkohé gé nipérit e mbesat do t&
mesojne njohuri dhe aftési té reja prej tyre. Mundésojani femijés qe
sot té gatuajé recetén e gjyshes pér biskota me forma, bashkée me
gjyshen. Né njé ene té thelle, gjyshja, me ndihmén e nipit/mbesés,
perzien péerbérésit e brumit péer biskota dhe pastaj e shtrin brumin né
tavoling dhe e lejon nipin/mbesén gé ta presé brumin me format e
gatshme, si: zemer, yll, lule, njeri biskote etj. Pastaj i rendit né tepsine
pér pjekje dhe, pasi té pigen dhe té ftohen, fémija i servon né pjate
per t'i ngréne se bashku me anétarét tjere té familjes, ndérsa gjyshja

e rrefen ndonjé perralle qe fémija e ka té preferuar.

E MARTE - 8 DHJETOR - Histori né fotografi bardh e zi
Histori né fotografi bardh e zi

Materialet dhe mjetet: album familjar me fotografi bardh e zi.
Zhvillimi i aktivitetit: Fémijet mund té mos pélqejné té dégjojne
histori nga librat por u duket shumé interesant 1€ dégjojné nga gjyshi
apo gjyshja dhe t€ mésojne se si ka gene jeta ne nje kohé tjeter.
Historité familjare jané meé t€ lehta pér t'u kujtuar dhe fémijét do té
jené gjithmone kureshtare t'i dégjojné ato nga goja e gjyshérve. Sot
kerkoni nga gjyshérit qé t€ gjejné kohé pér nipin/mbesén dhe bashke t'i
shfletojné albumet familjare me fotografi bardh e zi dhe pérmes tyre
gjyshi apo gjyshja t€ fregojé ngjarje t€ familjes, duke e lejuar nipin
apo mbesén qé t'i shikojé dhe t'i preké fotografite. Pérmes atyre
fotografive, fémija do t€ njihet me ngjarje t€ ndryshme € familjes,
me fémijerine e prinderve, dajés, halles, xhaxhait apo tezes, gjithashtu
me festat, gazmendet familjare dhe ngjarje tjera té familjes, e kush
me mire se gjyshi e gjyshja do t'i kujtojné dhe tregojné ato ngjarje.

E MERKURE - 9 DHJETOR- Garat me gjyshérit e mi

Garat me gjyshérit e mi

Materialet dhe mjetet: letér tualeti dhe mollé.

Zhvillimi i aktivitetit: Fémijet i duan lojérat me gjyshérit, por kur ato
béhen me gara jané edhe mé atraktive pér fémijet. Zakonisht gjyshérit
lejojne qe nipat dhe mbesat e tyre té fitojne lojérat me gara dhe kjo i
bén edhe mé té lumtur fémijét gjate lojés me ta. Késaj radhe kemi njé
garé shume 1€ thjeshté dhe jo té lodhshme pér gjyshérit por shume
atraktive pér fémijet. Na duhen dy rollne t€ letrés sé tualetit te cilén,
si ne foto, do ta zgjasim shumé ne dhomé dhe mbi té do té vendosim
njé molle. Njé rollne € letrés sé tualetit do ta keté para vetes fémija
dhe njé tjetér gjyshja/gjyshi, me nga njé mollé mbi, sikur né foto. Gara
fillon duke e mbésht jelle letrén e tualetit pér ta marrée mollén sa me
shpejt, dhe sa heré gé molla del jashté nga letra, duhet ta kthejmé ne
vend. Lojé té kéndshme dhe buzégeshje té shumta sepse jemi té sigurt
qé kete lojé fémija juaj do té déshirojé ta pérsérisé shumé heré! Pune
te mbaré gjyshér dhe prindér, kaloni kohé cilésore me fémijéet tuaj
sepse kjo éshté me e duhura pér ata dhe pér ju!

E ENJTE - 10 DHJETOR - Lojérat e gjyshit tim

Lojérat e gjyshit tim

Zhvillimi i aktivitetit: Nipérit dhe mbesat zakonisht kané interesim te
diné se ¢fare lojéra kané luajtur gjysherit e tyre kur kané gene té
vegjél. Né kohén kur nuk kishte teknologji si né ditét e sotme dhe
femijet luanin lojéra t€ ndryshme, si: loja me shtaga ose pit-pitak, loja
kligka, loja bez-bez, loja me guralecé, térheqja e litarit, loja fshehurazi
dhe shumé lojéra tjera, fémijét kénageshin duke luajtur né ambient té
jashtém, e kéto pervoja té gjyshérve jane shume té vlefshme pér nipér
dhe mbesa pér t'i kujtuar dhe realizuar. Sot dérgoni fémijét tek
gjyshérit ose, nése gjyshérit jane né shtépi me ju, kérkoni nga ata qé
te zgjedhin ndonjéréen nga lojérat e vjetra dhe ta luajné me nipin ose
mbesén duke u munduar gé loja té jete e pérshtatshme pér moshén e

nipit/mbeses.

E PREMTE - 11 DHJETOR - Kokoshat e gjyshes
Kokoshkat e gjyshes

Materialet dhe mjetet: 50 g misér pér kokoshka, 250 g gjalpé, 250 g sheger, 2
lugé gjelle kakao, 2 ené pér zierje dhe 1 pjate.

Zhvillimi i aktivitetit: Né pasditet e gjata té dimrit, né njé ambient 1€ ngrohte
familjar, kokoshkat jané ide e shkélgyer pér té shogéruar njé rréfim té ndonjé
pérralle apo shikimin e ndonjé filmi pér fémijé. Sot nipi/mbesa do t'i ndihmojé
gjyshes qé 1'i pergatisé kokoshkat me gokollaté. Pér pérgatitjen e kokoshkave né
kete meényre té vjetér qé gjyshet sigurisht do ta kujtojné nga fémijéria e tyre, ju
nevojiten masat e lartpérmendura. Lejojeni nipin/mbesén gé ta zbrazé gjysmén e
sasisé me misér ne enén me kapak ku do t'i férgoni kokoshkat. Pastaj gjyshja do t'u
hedhé pak gjalpé dhe t'i vendosé né zjarr deri sa t&€ hapen. Njéjté veproni edhe me
pjesén e mbetur t€ misrit, ndérsa né njé ené tjeter, gjyshja, me ndihmeén e
nipit/mbesés, do t'i vendosé gjalpin, sheqerin dhe kakaon pluhur pér t'u shkrirée.
Pastaj, kokoshkat e pérgatitura i zhysni né pérzierjen me gokollaté dhe bashké me
nipin/mbesén i vendosni né njé pjaté té thellé dhe uluni pér t'ua rréfyer ndonjé
pérrallé apo pér 1€ shikuar film pér fémije varésisht se ¢farée déshiron nipi apo

mbesa jua.

JAVA E TRETE
E HENE - 14 DHJETOR- Vallézimi i tokés rreth diellit

Vallézimi i tokés rreth diellit

Materialet dhe mjetet: tepsi e rrumbullakét, fop i vogél gome ose (molle,
portokall, mandaring), plasteliné e kuqe, e verdhé ose ngjyrée portokalli, ose letér
me njérén nga kéto tri ngjyra, dhe ngjités ose edhe letér e kaltér pér

mbésht jelljen e frutés né mungesé té topit.

Zhvillimi i aktivitetit: Po afron edhe koha kur do té pércjellim njé vit té vjetér e
do té presim njé vit té ri. Pér ta kuptuar ndérrimin e moteve me lehte, fregoni
fémijés suaj ményrén meé té thjeshté t& mundshme té rrotullimit t€ tokés rreth
diellit. Keté rrotullim mund ta pérshkruani si vallézim té tokés rreth diellit. Ofroni
fémijés njé tepsi t€ rrumbullaket dhe njé plasteliné me ngjyré té kuge, té verdhé
ose ngjyre portokalli g€ do té simbolizojé diellin, e nése nuk keni plasteling, preni
nje letér me njéren nga ngjyrat e lartpérmendura né formeé té rrumbullaket dhe
jepjani fémijés qé ta ngjité né mes té tepsisé, dhe pastaj ta vendosé edhe topin
ose, nése nuk keni top, shfrytézoni njé fruté té rrumbullakét nga ato té
peérmendura me lart, t€ mbéshtjelle me letér té kaltér pér té simbolizuar token. Ne
fillim ia demonstroni fémijés vallézimin e tokés rreth diellit (si né modelin né foto)
e pastaj ia jepni fémijés qé ta béjé kéte lojé. Mund t'ia jepni fémijés edhe njé letér

ku fémija pastaj do t& mundohet té vizatojé ashtu si mundet vallézimin e tokés
rreth diellit.

E MARTE - 15 DHJETOR - Ditét e javés

Ditét e javes

Materialet dhe mjetet: letra me ngjyra, marker.

Zhvillimi i aktivitetit: Fémijet ¢do dité i permbahen njé rutine ditore
ne kopsht, ku ata i pérseérisin ditét e javés, muajt e vitit dhe stinét e
vitit. Pse jo edhe né shtépi femijét 1€ mund t'i mésojne ditet e javes,
bashké me ju, prindér dhe kujdestare ligjor. Merrni shtate letra me
ngjyra té ndryshme, prisni ato me gjatési dhe gjerési té njéjte, dhe née
to shkruani ditét, nga e héna deri né té dielén. Meqgenése fémija nuk
mund té lexoje, mundohuni g€ t'ia mésoni ditét né bazé té ngjyrave. E
héné te ngjyra e bardhé, e marté te ngjyra e kuge, e mérkuré te ngjyra
vjollce, e enjte te ngjyra e kaltér, e premte te ngjyra roze, e shtune te
ngjyra e gjelbér dhe e diel te ngjyra e verdhée, apo si 1€ déshironi. Ju
mund t'i vizatoni edhe me ndonjé simbol, si p.sh. e héné e vizatoni
gjysmehénen, e marté mollén, e mérkuré nje yll, e enjte njé flutur, e
premte nje laps, e shtuné nje top dhe e diel diellin apo digka tjetér. Pra
ju vendosni se si e ka me té lehté fémija juaj t'i mbajé né mend dhe t'i
dallojé ditet e javés, pastaj ju i lexoni duke ia treguar ngjyrén apo
simbolin sipas té cilit do t'i njohé. Ky aktivitet pérséritet ¢do dite, qé
fémija t'i mbajé né mend ditét e javes.

E MERKURE - 16 DHJETOR- Mbretérimi i stinéve

Mbretérimi i stineve

Materialet dhe mjetet: njée kuti mesatare, gérshére, ngjyra parafine
(qiri), marker apo laps.

Zhvillimi i aktivitetit: Njoftojeni fémijen tuaj q€, gjateé vallezimit te
tokés rreth diellit, stinét e kané kohén e tyre kur ulen né fronin
mbretéror dhe mbretérojné né toke. Merreni njé kuti, mundésisht te
jeté mé e madhe gé ta preni njé rreth me t& madh dhe ndajeni né mes
me nje vijé e pastaj edhe me njé tjetér vije ne kater pjese te
barabarta. Né njérén pjesé shkruani "Pranvera” dhe vizatoni njé lule, né
te dyten "Vera" dhe vizatoni diellin, né té tretén "Vjeshta" dhe vizatoni
njé gjethe dhe né té katértén "Dimri" dhe vizatoni njé fjolle. Fémija do
te dije se cila stine éshté né baze té simboleve qé i keni vizatuar,
ndérsa kérkoni nga ai/ajo qé t'i ngjyrose stinét. Pjesén e pranverés ta
ngjyrose me ngjyre té gjelbér, pjesén e verés me ngjyre té verdhe,
pjesén e vjeshtés me ngjyré portokalli ose t€é kuge dhe pjesén e dimrit
me ngjyre te kalter. Pasi ta keté ngjyrosur, kérkoni nga fémija gé ta
rrotullojé duke e shikuar si ndryshojné katér stinét gjate vitit.

E ENJTE - 17 DHJETOR - Mugjt e vitit
Muagjt e vitit

Materialet dhe mjetet: ngjyra t€ drurit, marker.

Zhvillimi i aktivitetit: Rrethin e punuar ditén e kaluar tani plotésojeni
me muajt e vitit, si né vijim: pjesén ku jané té shkruara stinét duhet ta
ndani edhe pér muajt e vitit. Secilén stiné do ta ndani edhe me tri vija
tjera ku do 1'i shkruani muajt e vitit, ose shikoni modelin e dhéné né
foto pér ményrén si duhet t'i ndani muajt e vitit. Pastaj dégjojeni
incizimin e bashkangjitur ndérsa ritmin e késaj melodie pércilleni me
shuplaka. Kjo ményre e t& mésuarit t€ muajve éshtée shume e lehte dhe

atraktive pér fémije.

E PREMTE - 18 DHJETOR - Kalojné vitet njé nga njé

Kalojné vitet njé nga nje

Materialet dhe mjetet: fleté me ngjyré té zeze, goteé letre apo
plastike, ngjyrée e verdhé dhe e bardhé tempera.

Zhvillimi i aktivitetit: Pasi fémija tani e ka pak mé té garte se si
kalojne ditet, muajt dhe stinet qe sjellin edhe ndérrimin e vitit, sot
ndihmojeni fémijén gé té pérgatisé njé punim pér té festuar ardhjen e
Vitit té Ri 2021. Né nje fleté te zeze shkruani "Urime 2021" dhe pastaj
ia ofroni fémijés ngjyrén e verdhé, ngjyrén e bardhé dhe njé goté letre
apo plastike té cilen e keni preré me paré nga poshté-lart (si né modelin
né foto) dhe kérkoni nga fémija qé ta preké gotén e preré me fije €
hapura né ngjyré té verdhé e pastaj ta shtypé mbi fletén e zezé, pastaj
lehte ta prekeé mbi ngjyrén e bardhé dhe ta shtypé mbi ngjyrén e
verdhé me prekje té lehté pér 1€ perftuar efektin e fishekzjarrit. Né
teé njéjtén menyre te veprojé disa here pér té fituar dy apo tri
fishekzjarré. Mundésojani fémijés qé punimin e pérfunduar ta ngjité né

njé vend té cilin do ta zgjedhé vet.

JAVA E KATER

E HENE - 21 DHJETOR - Sot béhu babadimér
Sot behu babadimer

Materialet dhe mjetet: nje kuti e képucéve, mbésht jellés dekorativ.

Zhvillimi i aktivitetit: Babadimri éshté personazhi meé i dashur pér fémijé por edhe
pér té rritur pér shkak té periudhés sé festave t€ fundvitit, kur 1€ gjithé njerézit
mundohen t'i gézojné personat e tyre t€ dashur me ndonjé dhuraté, € inspiruar
pikérisht nga babadimri. Sot ta béjmeé fémijen toné babadimér duke modeluar disa
tesha me peshqiré, me gargafé apo me bluza té té rriturve, ¢farédo gé keni me
ngjyre t€ kuge. Njé thes té lehté ta mbushim me ushqime dhe vizatime t€ tij dhe te
fillojé t'i shpérndajé népér shtépi tek familjarét. Nje molle, njé dardhé dhe pak
rrush pér gjysheérit, njé vizatim dhe njé palé gorapé pér babané t'i keté babadimri
né thesin e tij, disa lodra t'i mbledhé nga shtépia pér t'ia dhéné motrés apo véllait.

III

Té gjithé brohorisni "Erdhi babadimri, po na sjell dhuratat!”, dhe béhuni gati e me
shumé dashuri prisni dhuratat. Mésoni fémijén tuaj t'u fale & tjeréve gjera,
képuce qe i vijne me té vogla, bluzén qé nuk e pérdor me, 1€ mésohet t'u fale
njerézve né nevoje, dhe nése keni afér lagjes suaj njeréz né nevojé, se bashku me
fémijén tuaj dhuroni atyre teshat tuaja. Duhet t'i mésojme fémijet qé né femijeri
té hershme t'i ndihmojné té tjeréve.

~—

E MARTE - 22 DHJETOR - Bredhi im

Bredhi im

Zhvillimi i aktivitetit: Prindér té dashur, ¢do aktivitet ge e shihni né
fagen toné éshté shumé meé miré nése fémija juaj e punon veté, andaj
edhe ky aktivitet i sotém éshté shumé i thjeshté dhe fémija juaj do ta
béjé me lehtési. Letrat e tualetit i prisni né rrathé pér fémijén tuaj,
dhe mé pas, duke ia treguar foton si mé poshté, kérkoni nga ai/ajo ta
béje veté formeén e bredhit né letér. Nése nuk keni ngjités ne shtépi,
rrathét e kartonit mund t'i lagni vetém pak né pjesén e poshtme dhe
nuk lévizin mbi letér aspak pasi ngjiten aty vetvetiu duke u terur.
Fémija mund ta ngjyrosé me brushé apo me gishtérinj, sipas déshires,
hapésirén e rrathéve duke krijuar nje bredh. Fémijes tuaj kéndojini
kénge te Vitit t€ Ri derisa ai/ajo ngjyros dhe e realizon aktivitetin,
pastaj flisni pér ndjenjat qé ka fémija juaj teksa festa afrohet dhe
planifikoni si do ta pérgatisni tavolinén e Vitit 1€ Ri s€ bashku.

E MERKURE - 23 DHJETOR- Shegerka pér bredh
Shegerka pér bredh

Materialet dhe mjetet: njé fleté me ngjyre té gjelbér, ngjyra
tempera, fjongo.

Zhvillimi i aktivitetit: Preni fletén e gjelbér A4 né katér pjesé dhe ia
ofroni fémijés t€ hapura njérén prané tjetfres, té katértat, ndérsa
ngjyrat tempera, té kuge dhe té bardhé, i vendosni né ené plastike té
vogla. Vizatojeni modelin e sheqerkés ne fletat e prera qé pastaj fémija
ta pércjelle modelin gjaté shtypjes me gishta. Fémija e prek me gishtin
tregues ngjyréen e kuqge dhe pastaj e shtyp né fletén e prere te vija ku
e keni filluar sheqerkeén, pastaj me gishtin e mesém e prek ngjyrén e
bardhé dhe e shtyp ne flete praneé ngjyrés sé kuge, dhe késhtu 1€
vazhdojé duke e pércjellé vizatimin e sheqerkés ge e keni bére. Kur t'i
perfundojé té katertat dhe té thahen, kerkoni nga fémija qe t'i ngjite
nga dy nga ana e pangjyrosur né ményre qé te perfitoni dy stoli per
bredh. Lidhni f jongot mundésojani fémijés qé 1'i varé né bredh.

E ENJTE - 24 DHJETOR - Pinguini

Pinguini

Materialet dhe mjetet: fleté e zezé, shtypés i patateve, femper i
bardhe (niseshte), fleté ngjyre portokalli (karoté).

Zhvillimi i aktivitetit: Pinguini éshté kafshé simpatike g€ jeton ne
vende me akullnaja dhe éshté shumé i dashur pér fémijé. Preni fletén e
zezeé (si né modelin né foto) dhe ia ofroni fémijes bashkée me shtypésen
e patateve, ngjyréen e bardhe, kembét dhe sqepin prej letrés apo
karotés. Né vend té ngjyrées sé bardhé mund ta tretni njé lugé té supés
niseshte me njé luge té supés uje dhe t'ia ofroni fémijes per ta
vendosur shtypésen né niseshte apo ngjyre temper té bardhée, varésisht
se cilen e keni, dhe pastaj ta shtype mbi fletén e zeze, dy here pér
trupin e pinguinit dhe njé heré pér kokén. Pasi 1€ thahet ngjyra, kérkoni
nga fémija qé t'i ngjite syte e preré nga letra e zezé, sqepin dhe
keémbeét qe i keni preré me paré, dhe pinguini do € jeté gati. Pér ta
béré pinguinin festiv, meqé jemi né prag té festave, mund t'ia preni njé
kapele té kuge dhe t'ia jepni fémijés qé t'ia ngjité né koke.

P.TAT‘
MASHER

E PREMTE - 25 DHJETOR - Qéllo né shenjé

Qéllo né shenje

Materialet dhe mjetet: gota letre apo plastike, njé fop i vogél.
Zhvillimi i aktivitetit: Merrini disa gota plastike apo letre dhe kérkoni
nga fémija qé t'i rendité gotat si bredh, katér né rendin e pare, tri né
rendin e dyté, dy né rendin e treté dhe njé né rendin e fundit. Pastaj
caktojeni njé vijé prej ku fémija do t€ mund ta gjuajé topin pér ta
gélluar dhe rrezuar bredhin. Loja pérseritet disa here dhe secilén here
fémija i rendit gotat né forme € bredhit ndérsa ju ia largoni pér pak
vijén e distancés pér gjuajtje ne ményre qe loja té behet edhe me
sfiduese, e nése keni edhe ndonjé fémije me te rritur loja behet edhe
me interesante nése luhet me meé shume lojtare.

o JAVA E PESTE
E HENE - 28 DHJETOR - Gjeje thesin e humbur

Gjeje thesin e humbur

Materialet dhe mjetet: thes i kuq i dhuratave apo ndonjé kéllef jastéku, lodra &
ndryshme té buta dhe té lehta, shirit ngjitési me ngjyre.

Zhvillimi i aktivitetit: Loja "Gjeje thesin e humbur té babadimrit” éshté shume e
lehte dhe interesante pér fémijén tuaj dhe do t€ kénaqeni duke luajtur sé bashku.
Masko jeni fémijén si babadimér me ¢farédo qé keni né shtépi, né fund té fundit
edhe ndonjé fustan i kuq do té kryente puné qé t'ia vishni fémijés, si dhe vendosjani
njé rrip té zi. Njé kapelé festive e babadimrit do ta plotésonte dukjen e fémijes.
Nése keni njé thes té kuq té dhuratés sé Vitit t€ Ri, kérkoni nga fémija gé ta
mbushé me lodra, e nése nuk e keni, atéheré mund t'ju shérbejé edhe njé kéllef
jastéku. Lodrat qé do t'i fusé duhet té jené té buta dhe t€ lehta, gé fémija té mund
ta mbajé mbi supe. Né tapet apo parket ngjitni shirit ngjitési me ngjyre qe te
dallohet rruga té cilén do ta improvizoni né formé té labirintit. Mundohuni t'i béni
dy rrugé té mbyllura e njé té hapur dhe kérkoni nga fémija(babadimri) qé té hyje
né labirint dhe té mundohet ta gjejé rrugén e hapur deri te thesi me dhurata. Pasi
ta keté gjetur, ta ngrejé mbi supe duke e imituar babadimrin dhe & kthehet né t&
njéjtén rruge. Nése fémija e gjen me lehtési rrugén, ndryshojeni dhe béjeni pak me
te véshtire.

ng

E MARTE - 29 DHJETOR - Urim pér Vitin e Ri
Urim pér Vitin e Ri

Materialet dhe mjetet: fleté e bardhé, makarona né formé té fjongos,
ngjités, ngjyra tempera.

Zhvillimi i aktivitetit: Ne kéte kohe festive mendja na shkon gjithmone
te urimet g€ i déshirojmé pér personat e dashur. Ndihmojeni fémijéen
ge te pergatisé nje kartoline pér t'ia uruar Vitin e Ri dikujt qé déshiron.
Merreni nje flete té bardhé dhe paloseni né gjysme. Disa makarona né
formé té fjongos jepjani fémijés qé 1'i ngjyrosé me ngjyre té gjelbér
dhe njéren prej tyre me ngjyre té kuqe. Pasi té jene thare, kérkoni nga
fémija qé t'i ngjité né letrén e bardhé t€ palosur né gjysmeé né forme té
kurorés te cilen me paré e keni béré me shenja se ku duhet t'i ngjite
makaronat fémija juaj (si né modelin e dhéné né foto). Pyetni fémijén
se kujt déshiron t'ia dhurojé kartolinén qé e ka punuar veté dhe
shkruani fjalét qgé fémija do 1'i déshirojé pér urim.

E MERKURE - 30 DHJETOR- Loja me fije peri
Loja me fije peri

Materialet dhe mjetet: kuti kartoni, ndonjé mjet i forté pér shpimin e
vrimave, fije peri per xhemperé.

Zhvillimi i aktivitetit: merreni njé kuti kartoni dhe e preni njé bredh
te thjeshté (si ne modelin né foto), pastaj hapni vrima rreth bredhit
me njé mjet t& forté apo edhe me majén e gérshéréve. Pasi t'i keni
hapur vrimat, merrni njé fije t€ gjate té perit té trashé qé pérdoret
per punimin e xhemperéve, té cilen do ta béni mé paré me ngjités ne
majé qé te forcohet dhe ta keté me té lehté fémija qé ta kalojé neper
vrimat e hapura, ose nése keni lidhése té képucéve apo ndonjé shirit
dekorativ, pér fémijén do té jeté edhe mé e lehté. Pastaj fémija 1€
mundohet ta kalojé perin népér vrima deri sa té déshirojé, e nése ka
véshtirési mos e lejoni t€ dorézohet por ndihmojeni duke e stimuluar
me fjalé gé té kémbéngulé deri sa ta realizojé aktivitetin.

E ENJTE - 31 DHJETOR - Pikturojmé me gishtérinj
Floku magjik i borés

Ishte méngjes dhe Tea e vogél ishte ulur prané dritares dhe shikonte
se si binte débora e bardhe, e cila kishte mbuluar gjithgka si nje gilim i
bardhé. Ndérkohé ajo u hodh nga gézimi duke théné: "Néna, néna, shiko
nje flok débore sa i madh dhe i bukur gé éshté.” Néna u afrua tek
dritarja dhe i tha Teas: "Po, Tea ai éshté nje flok magjik qé bie per t&
marre deshirat e juaja pér vitin e ri."

Tea e shikoi nénén né sy dhe filloj té qante.

"Po uné nuk e thash déshirén time pér vitin e ri, e tani ku ta gjej flokun
magjik t€ débores?” - tha Tea.

Gjyshja buzégeshi. "Po ai éshteé nje flok magjik gé ka réné ne oborrin
toné pikérisht péer déshirén ténde, Tea." - shtoi gjyshja.

Néna i'a fshiu lotin dhe té dyja sé bashku filluan té vizatonin déshirén e
saj. Tea déshironte njé kukull t€ vogel qé té luante me té. "Néne, a me

ndihmon t€ lutem té vizatoj njé kukull € bukur se pastaj babadimri nuk
e di se cfare kukulle e dua uné?” - pyeti Tea. "Sigurisht g mund ta

|II

punojme sé bashku!" - i'a ktheu e éma. Ato sé bashku vizatuan njé kukull
te vogel té cilen Tea e ngjyrosi. E futén né nje zarf dhe e vendosén

prané pemeés qe gjendej né oborr.

Ne méngjesin e vitit té ri, Tea gjeti dhuratén e saj. Ishte nje kukull
shumé e bukur me sy kafe si té sajat.

Ajo, falenderoi flokun magjik g€ i kishte plotésuar déshirén.

